
Suġġett: Il-kunflitt bejn id-Dinka u n-Nuer u l-kriżi umanitarja sussegwenti fis-Sudan t'Isfel 

Il-ġuħ u l-kunflitt etniku fis-Sudan t'Isfel qed jilħqu l-ogħla livelli li r-reġjun qatt għadda minnhom. Din it-
traġedja hija l-konsegwenza diretta tal-gwerra ġenoċidali, bil-poplu Dinka tal-President Salva Kiir 
jiġġieled kontra l-poplu Nuer tal-ex Viċi President Riik Mashar. In-NU tistma li l-kunflitt wassal biex 
mietu madwar 50 000 ruħ. 

Iż-żewġ partijiet għandhom l-istess objettiv: il-qerda tal-parti l-oħra billi joqtlu n-nies bil-ġuħ. Minħabba 
l-politika ta' esterminazzjoni mwettqa mill-mexxejja tribali, qed ikun impossibbli li tingħata għajnuna 
umanitarja lill-poplu tas-Sudan t'Isfel.  

F'dawn iċ-ċirkustanzi, soluzzjoni fit-tul hija imperattiva sabiex jintemmu kemm il-kriżi alimentari 
perikoluża kif ukoll il-kunflitt ġenoċidali. 

Minħabba din is-sitwazzjoni, u li l-kawża ewlenija ta' dan il-ġuħ, li laħaq livelli tal-biża', hija kunflitt 
etniku: 

X'miżuri se tieħu l-UE biex tiżgura li l-għajnuna umanitarja tasal għand il-poplu tas-Sudan t'Isfel? 

Mingħajr ma jiġi indirizzat il-kunflitt etniku, li huwa l-kawża ewlenija vera tal-kriżi attwali tal-ġuħ, kull 
intervent umanitarju ikun biss palljativ. X'miżuri fit-tul se tieħu l-UE, għalhekk, biex dan il-kunflitt 
jintemm? 

 


